Ме́сяца  сентября  в  20-й  де́нь.

Свята́го  великому́ченика  Евста́фиа,  и  и́же  с  ни́м:

На  Го́споди,  воззва́х: Сла́ва,  свя́ты́х,  гла́с  2:

Вторы́й Иов Евста́фий житие́м, страда́ньми и по́двиги,/ во о́браз доброде́телей себе́ на́м подлага́ет,/ и сто́лп терпе́​ния,/ превозше́д и́стинно И́ова доброде́телию,/ с сопру́ж​ницею и ча́ды, ве́рный в житии́,/ и неколе́блен во искуше́​ниих,/ и во страда́нии победоно́сец./ Его́же приво́дим в  моли́тве Христу́,/  дарова́ти  душа́м  на́шим  просвеще́ние,\  и  очище́ние  прегреше́ний.

На  стихо́вне Сла́ва,  гла́с  6:

Адама́нт душе́ю,/ ка́ко тя́ по досто́инству восхва́лим?/ Естество́ бо превозше́л еси́,/ име́ний и ча́д, и сожи́тельницы лиша́ем,/ блаже́нный о́н и приснопомина́емый гла́с И́овлев  во​зопи́л еси́:/ Го́споди даде́, Госпо́дь отя́,/ я́ко Го́споду изво́лися, та́ко и бы́сть./ Но Его́же возлюби́л еси́ Бо́га,/ и Его́​же те́пле вожделе́л еси́,/ па́ки тебе́ любе́знейшая да​ро​ва́,/ сострада́льцы тебе́ бы́ти промы́сливый:/ с ни́миже  раз​ли́чных  му́к  ра́ди  блаже́нный  коне́ц  соверши́в,/  сия́  и  смо​ли́т​венники  твоя́  прие́м  терпеливоду́шне,\  Евста́фие,  моли́,  изба́витися  на́м  от  беззако́ний  на́ших.

И  ны́не,  пра́здника Воздвижения,  гла́с  то́йже:

Кресте  Христо́в,  Христиа́н  упова́ние,/  заблу́ждших  наста́в​ни​че,/  обурева́емых  приста́нище,/  во  бра́нех  побе́да,/  вселе́н​ныя  утвержде́ние,  неду́жных  врачу́,\  ме́ртвых  Воскресе́ние,  поми́луй  на́с.  

Тропа́рь  му́чеников,  гла́с  4:

Му́ченицы  твои́,  Го́споди,/  во  страда́ниих  свои́х  венцы́  прия́ша  нетле́н​ныя  от  Тебе́  Бо́га  на́шего:/  иму́ще  бо  кре́пость  Твою́,/ мучи́​телей низложи́ша,/ сокруши́ша и  де́монов немощны́я  де́рзости:/  те́х  моли́твами \ спаси́  ду́ши  на́ша.

И  ны́не Воздвижения: Спаси Господи.

Конда́к Евстафия,  гла́с  2:

Стра́сти Христо́вы я́ве подража́в,/ и Сего́ испи́в усе́рдно ча́шу,/ о́бщник, Евста́фие, и сла́вы снасле́дник бы́л еси́,/  от  Самаго= все́х Бо́га,\ прие́мля с высоты́ Боже́ственное  оставле́ние.

